
ኣልኮላዊ መስተ 
መንእሰይ ውላድካ ኣልኮላዊ 
መስተ ይወስድ ዶኾን ኢልካ 
ትጭነቕ’ዶ?
እዛ ብሮሹር እዚኣ ብዛዕባ ኣልኮላዊ መስተ እትገልጽ ኮይና፡ መንእሰይ 
ውላድካ ብኸመይ ክትሕግዞ ከም እትኽእል ሓበሬታን ደገፍን ትህብ።

ኣልኮላዊ መስተ ንሓንጎል ዝጎድእ መርዚ እዩ። ብፍላይ ኣብ ልዕሊ 
መንእሰያት ጌና ሓንጎሎም 25 ዓመት ክሳብ ዝመልኡ ምዕባሌኡ ስለ 
ዘይውድእ፡ ዓብይ ሃሰያ ከወርደሎም ይኽእል። ኣልኮላዊ መስተ ኣብ ልዕሊ’ቲ 
ንኣካላትና መርዛም ምዃኑ፡ መጉዳእትን ሕማማትን እውን ከስዕብ ይኽእል 
እዩ። ናይ ምምዛን ወይ ምግምጋም ክእለትካ ስለ ዝጸልዎ፡ ናብ ስኽራን 
የምርሕ።

ብዙሓት መንእሰያት መስተ ኣብ ዝሰትዩሉ እዋን፡ ዝያዳ ኣብ ጸገምን 
መሓልኾን ከም ዝኣትዉ ባዕላቶም ይሕብሩ። ካብ’ዞም ዝውቱራት ጸገማት 
ባእሲ፡ ዓመጽ፡ ሓደጋታት፡ ዘይተደልየ ጾታዊ ርክብ፡ ምምራሕ መኪና ኣብ 
ትሕቲ ጽልዋ መስተ ወይ ምስ ዝሰኸረ መራሒ መኪና ምጉዓዝ ይርከብዎም። 



ምፍላጡ ጽቡቕ ዝኾነ
	Q ኣብ ሲስተም-ቦላግ ኣልኮላዊ መስተ ንኽትገዝእ ወዲ 20 ዓመት 

ክትኸውን ኣለካ። ኣብ ቤት መግቢ፡ ኣልኮላዊ መስተ ንክትእዝዝ ወዲ 
18 ዓመት ክትኸውን ኣለካ። ኣብ እንዳ ድኳን ድማ፡ ቢራ ፎልክ-አል 
ንኽትገዝእ ወዲ 18 ዓመት ክትኸውን ኣለካ። 

	Q ንትሕቲ ዕድመ ቈልዑ ኣልኮላዊ መስተ ምግዛእ ዘይሕጋዊ እዩ። ንትሕቲ 
ዕድመ ቈልዓ ኣልኮላዊ መስተ ዝሸይጥ ወይ ዝገዝእ ሰብ ብገንዘባዊ 
መቕጻዕቲ ወይ ብማእሰርቲ ክቕጻዕ ይኽእል።

	Q ኩሎም መንእሰያት ኣልኮላዊ መስተ ኣይሰትዩን እዮም። ብዙሓት 
ምሉእ ብምሉእ ካብ ኣልኮላዊ መስተ ክቚጠቡ ይመርጹ። ግደ ሓቂ፡ 
መብዛሕትኦም ታሽዓይ ክፍሊ ዝኸዱ ተማሃሮ ኣልኮላዊ መስተ ሰትዮም 
ኣይፈልጡን። 

	Q ወላዲ ንውላዱ ኣልኮላዊ መስተ ምስ ዝዕድሞ፡ ኣብ መጻኢ ማራኽነት 
ኣልኮላዊ መስተ ኣብ ልዕሊ እቲ ቈልዓ ይጎድል እዩ ዝብል ቢህል ባይታ 
ዘይብሉ ጽውጽዋይ እዩ። ብኣንጻሩ ኣልኮላዊ መስተ ብወላዲኦም 
ዝዕደሙ መንእሰያት፡ ካብቶም ኣብ ገዛ ኣልኮላዊ መስተ ዘይወሃቦም 
ንላዕሊ ከም ዝሰትዩ መጽናዕትታት ይሕብሩ። መብዛሕትኦም 
መንእሰያት እውን ወለዲ ንደቆም ኣልኮላዊ መስተ ክገዝእሎም ጌጋ 
ምዃኑ እዮም ዝሕብሩ።



ከም ወላዲ እንታይ ክገብር እኽእል?
ምስ መንእሰይ ውላድካ ብዙሕ ግዜ አሕልፍ። ብዛዕባ እለታዊ ነገራት ድማ ኣዕልል። ከም’ዚ 
ምስ ትገብር፡ ኣድላዪ ኣብ ዝኾነሉ እዋን፡ ብዛዕባ ከበድቲ ኣርእስትታት ከም ሓሽሽ ዝኣመሰሉ 
ንኽትዛረብ ከቃልለልካ ይኽእል። ጥቡቕ ርክባት ምስ ዝህልወኩም እዉን ናይ ባዕሉ ናይ 
ምክልኻል ረብሓ ኣለዎ።

	Q እንታይ እዩ ፍቚድ እንታይ እዩ ዘይፍቑድ ክሕበር ኣለዎ። እንታይ ትጽቢት ከም ዘለካ 
ብንጹር ክትገልጾ ኣለካ። ከም እትግደስን ብሓቂ ሓደ ግዜ ከም እትጭነቕን ሓብሮ።

	Q ነቲ ዘጨንቐካ ዘሎ ስምዒትካ ዕሽሽ ከይበልካ ስምዓዮ። ብውሽጥኻ ገለ ነገር ጌጋ ከም 
ዘሎ እንተተሰሚዑካ ምናልባት እቲ ስምዒት ትኽእል ክኸውን ይኽእል እዩ።  

	Q ደገፍ ንምርካብን ሓባራዊ ደንብታት ንምውጻእን ምስ ካልኦት ወለዲ ተዘራረብ።

	Q መንእሰያት ወላዲኦም ኣልኮላዊ መስተ ክትጥቀም የብልካን ኢሉ ብቓል ክብሎም 
ከም ዘድልዮምን ከም ዝደልዩን ይሕብሩ። ኣልኮላዊ መስተ ብወላዲኦም ዝዕደሙ 
መንእሰያት ዝያዳ አልኮል ይሰትዩ። ንመንእሰይ ውላድካ ኣልኮላዊ መስተ ኣይትዓድገሉ 
ወይ ኣይትዓድሞ።

	Q ልዕሊ 20 ሚእታዊት ተማሃሮ ካልኣይ ደረጃ ኣልኮላዊ መስተ ካብ ወላዲኦም ዝረኽቡ 
ኮይኖም ፡ መብዛሕትኡ ግዜ ግን ካብ ኣፍቃሪቶም፡ ካብ ኣፍቃሪኣ፡ ካብ ኣዕሩኽ ወይ 
ኣሓቶም እዮም ዝረኽብዎ። ኣብ ከባቢ መንእሰይ ውላድካ ልዕሊ 20 ዝዕድሜኦም ሰባት 
መነመን ከም ዘለዉ ፈትሽ። ምስ እዞም ሰባት ክዝረብ ይከኣል እንተ ኾይኑ ሕሰበሉ። 

	Q ኣብ ገዛኻ ዘሎ ኣልኮላዊ መስተ ምክትታል ግበረሉ።



ንስኻ ኣገዳሲ ኢኻ! 
እታ ኣይፋልን ትብላ ቃል 
ኣገዳሲት እያ! 
ፉልኮል(ምሉእ ምክትታል) ዝብል ዓበይቲ ንመንእሰያት ደቆም ካብ 
ኣልኮላዊ መስተን ካልእ ድራግን ንኽቚጠቡ ደረት ንኽገብሩሎም 
ንምሕጋዝ ተባሂሉ እዩ ዘሎ።

ነቲ ዝምድና ብኸመይ ከም ትሃንጾን ንጹራት ገደባት ከመይ ገይርካ ከም 
ትሕንጽጽ ዝያዳ ኣብ fullkoll.nu ኣንብብ። 

ሕቶታት ምስ ዝህልወካ ወይ ሓገዝን 
ደገፍን ምስ እትደሊ ንመን ክትውከስ 
ከም ትኽእል ትፈልጥ’ዶ?

	Q ክፍሊ ጥዕና ተምሃሮ ኣብ ቤ/ትምህርቲ ውላድካ።

	Q ኣብ ኮሙንካ ዘሎ እንዳ ሶሻል።

	Q ውላድካ ካብ ብንእሽተኡ ጀሚሩ ክሳብ ዝዓቢ፡ ከም ወላዲ ኣብ 
ምዕባይ ውላድካ እንታይ ክትገብር ከም ዘለካ ምኽሪ ምስ ዘድልየካ፡ 
እቲ ትነብረሉ ኮሙን ደገፍ ይምጥወልካ። እቲ ደገፍ ብጉጅለ ወይ 
ብውልቀሰብ ደረጃ ክወሃብ ይኽእል እዩ። ንዝያዳ ሓበሬታ ነቲ 
ኮሙንካ ተወከሶ። 

	Q ኣብ ከባቢኻ ዝርከብ ናይ ኣልኮላዊ መስተ ወይ ድራግ ጸገም ንዘለዎም 
መንእሰያት ዝቕበሉ ሚኒ-ማርያ ክሊኒክ ወይ ተመሳሳሊ መእለዪ ቦታ።

ተወሳኺ ኣንብብ፤
Fullkoll.nu 
Tonårsparlören
Alkoholhjalpen.se 
Youmo.se
1177.se

